
GOUVENE CUOMO ANONSE FANNIE MAE AK FREDDIE MAC TE AKSEPTE DEMANNN ETA A POU GEN 

NOUVO REGLEMAN POU AKSELERE DEKESMAN KOB ASIRANS POU PWOPRIYETE KAY KI TE VIKTIM 

NAN SIKLON SANDY 

Gouvènè a mande DFS pou travay ak bank yo pou pwofite nouvo pouvwa diskresyonè Fannie ak 

Freddie te baylan pou maksimize dekezman pou Nouyòkè fè reparasyon. 

 

Jodi a, Gouvènè Andrew M. Cuomo te anonse Fannie Mae ak Freddie Mac te aksepte demann Eta pou 

nouvo regleman ki pou akselere dekesman pwodwi asirans bay pwopriyetè kay ki te viktim nan Siklòn 

Sandy. Jan administrasyon an te mande l, Fannie Mae ak Freddie Mac te diminye restriksyon sou jan 

bank ak ajans prè ipotèk (mògedj) yo ka dekese lajan asirans pou pwopriyetè kay yo. Gouvènè a te 

mande Depatman Sèvis Finans (DFS) pou travay ak bank ak ajans prè ipotèk yo pou yo ka pwofie nouvo 

pouvwa diskresyonè Fannie ak Freddie te bay la. Ayè, DFS te ekri ajans prè ipotèk ak bank yo, pou 

mande yo ajiste politik yo epi bay kòb san pèdi tan bay Nouyòkè pou reparasyon kay yo.  

 

“Pandan plizyè mwa, administrasyon m lan te ensiste pou rekontriksyon New York apre Gwo siklòn 

Sandy a pa jwenn reta nan pwosedi administratif,” te deklare Gouvènè Cuomo. “Mwen kontan Fannie 

Mae, Freddie Mac, ak regilatè yo a, Federal Housing Finance Agency an, te elimine anpil nan pwosedi 

administratif sa. Mwen te mande Depatman Sèvis Finans pou travay pwoaktivman ak bank ak ajans prè 

ipotèk nou yo pou itilize nouvo pouvwa diskresyonè yo jwenn lan epi akselere dekesman lajan pou 

reparasyon kay. Mwen remesye U.S. Housing and Urban Development Secretary Shaun Donovan ak 

Federal Housing Finance Agency an pou èd yo nan fè Nouyòkè jwenn kòb yo te bezwen an.” 

 

Sipè-Entandan Sèvis Finansye a, Benjamin M. Lawsky te di konsa, “Nan mwa ki sot pase yo, bank ak ajans 

prè ipotèk te di nou yo tap kapab dekese plis kòb asirans pou viktim Siklòn Sandy si sèlman Fannie Mae 

ak Freddie Mac te bay  yo pouvwa diskresyonè pou fè sa..Fannie ak Freddie te respekte angajman yo. Se 

tou pa ajans prè ipotekè yo pou yo kenbe pwomès yo.” 

 

“Li enpòtan pou bank yo vin patenè nan rekonstwiksyon an epi asire yo peman asirans risk yo disponib 

pou rekonstwi pwopriyete ki andomaje epi pa mal aplike pou peye balans dèt ki te la deja,” te deklare 

Housing and Urban Development Secretary Shaun Donovan, ki se tou prezidan Hurricane Sandy 

Rebuilding Task Force Prezidan Obama te kreye a. “Peman asirans kont risk la pou repare pwopriyete ki 

te kraze apre siklòn tankou Sandy. Itilizasyon fon sa yo pou peye dèt retade rekonstriksyon sèlman epi 

pwolonje tan lap pran pou fanmi yo tounen sou de pye yo.” 

 

Anpil moun ki viktim nan Ouragan Sandy ki resevwa chèk pou reklamasyon asirans yo nan yon pwoblèm 

yo pa prevwa: chèk yo bay an komen pou pwopriyetè kay yo ak bank oswa ajans prè ipotekè pwopriyetè 

kay yo, pou mande apwobasyon bank yo pou chèk la anvan pwopriyetè kay la ka jwenn lajan an. 

Apwobasyon doub sa a se yon egzijans nòmal nòt prè ipotekè a ak kontra asirans lan. 

 

Fannie Mae ak Freddie Mac posede apeprè 65% nan ipotèk New York, epi bank yo te di Depatman Sèvis 

Finans yo ke enstriksyon Fannie ak Freddie a te limite montan lajan asirans bank sa yo ka dekese pou 

pwopriyetè kay kap tann swivi ak finisyon reparasyon yo. 

 

Bonè mwa sa, Depatman Sèvis Finans yo te jwenn bank yo te kenbe plis pase $200 milyon nan fon 

asirans viktim Siklòn Sandy; Depatman an mande bank yo pou itilize maksimòm pouvwa diskresyonè ak 

efò pou akselere dekèman fon yo epi te mande Fannie Mae ak Freddie Mac anonse refòm ijans nan 

règleman yo pou bay bank ak ajan prè ipotèk yo plis pouvwa diskresyonè ankò pou dekèse fon. Fannie 

ak Freddie kounye a deklare,pou reponn demann Administrasyon Cuomo an, pou anprentè ki ajou sou 

peman yo anvan siklòn lan epi ki gen mwens pase 80% domaj nan kay yo, bank ak ajans prè ipotèk yo 

gen pouvwa diskresyonè konplè ak ilimite pou debloke pwodwi asirans yo epi dwe aplike menm pratik 

yo pou prè ki gen sipò Fannie ak Freddie yo jmenm jan yo fè pou prè bank ak ajans yo posede yo menm, 

epi plase anba pwogram asirans bon kalite sèlman. Angwo, Fannie Mae ak Freddie Mac te deklare si 

bank yo ka fè Nouyòkè konfyans ak pwòp kòb pa yo, kidonk yo kapab fè Nouyòkè konfyans ak lajan 

Fannie ak Freddie. Depatman Sèvis Finansye pral kontinye travay ak Fannie Mae, Freddie Mac, ak 

Federal Housing Finance Agency lan pou kontinye ankouraje bank yo dekese plis kòb ankò pou 

pwopriyetè kay yo. 

 

Kounye a, Depatman Sèvis Finans lan retounen fokis sou bank ak mortgage servicers yo, lap mande yo 

itilize discretion Fannie ak Freddie te bay yo a pou release tout lajan ki posib pou Nouyòkè. Gen kèk bank 

ki te deja reponn apèl sa. JPMorgan Chase, Bank of America, ak CitiMortgage te deja enfòme Depatman 

an, pou pi fò moun kap prete lajan yo, yo pral avanse kounye a 50% total podwi asirans  yo dirèkteman 

bay chak anprentè san pèdi tan. Kòm rezilta sèl chanjman sa, JPMorgan Chase pral dekese san pèdi tan 

yon lòt $5-7 milyon bay kliyan li yo. Wells Fargo, ki te deja avanse 50% nan total pwodwi asirans bay 

anprentè sa yo, pral avanse kounye a 75% pwodwi yo pou anprentè aktyèl yo san mande papye ouben 

yon enspekson, ouben $40.000, kèlkeswa sa ki pi gwo a. 

 

Depatman Sèvis Finans lan te mande pou tout bank ak ajan prè ipotèk respekte ouben depase pratik sa 

yo ki debouse san pèdi tan bay anprentè aktyèl yo pi gwo pousantaj 75% reklamasyon an ouben $40.000, 

pou yo te travay ak kreyativite pou idantifye lòt pratik ki pral dekese plis lajan pou Nouyòkè, epi pou yo 

adopte ouben depase tou pratik sa yo pou anprentè aktyèl ki gen mwens pase 80% domaj: 

1. Debousman san kontwòl ak san pèdi tan de yon montan ki koresponn ak omwen 30% nan valè ekite 

yon anprentè genyen nan kay la (valè premye ekzpètis mwens balans kapitall ki poko peye depi anvan 

siklòn (UPB)). 

 

2. Dekesman san kontwòl san pèdi tan tout prodwi kote rasyo (a) UPB anvan siklòn lan plis montan total 

reklamasyon asirans lan (b) valè pwopriyete a nan dat yo te pran prè a mwens pase 60%. 

 

3. Debousman tout pwodwi san enspeksyon, depi kontraktè yo itilize a lisansye ak asire epi (nan 

sitiyasyon kote enstitisyon w lan ta nòmalman mande yon enspeksyon) anprentè a bay ase foto pou 

montre travay ki te pou fèt  la fini. 

 

4. Debousman tout prwodwi yo bay anprentè yo ki te fè travay la yo menm ouben te sèvi ap pwòp 

kontraktè jeneral pa yo, dwe sioumèt yo anba egzisjans enspeksyon rezonab lè sa apwopriye. 

 

DFS pral kontinye travay ak bank yo epi fè swivi ak yo pou garanti lajan asirans pou Siklòn Sandy a ale 

jwenn propriyetè kay yo san pèdi tan.  

